
Renuka Stotram Muchukunda kritam

ரேணுகாஸ்தோத்ரம் முசுகுந்த³க்ரு’தம்

ஶ்ரீக³ணேஶாய நம: ।
முசுகுந்த³ உவாச

அநாத²மக்ரு’தப்ரஜ்ஞம் அஜ்ஞாநதிமிராவ்ரு’தம் ।
மோஹபங்கநிமக்³நஞ்ச மாமுத்³த⁴ர ஸுரேஶ்வரி ॥
த்வாம் ரேணுகேதி வரதே³தி ச ஸுந்த³ரீதி
வாகீ³ஶ்வரீதி ஸகலேதி ச பார்வதீதி ।

ஸித்³தே⁴ஶ்வரீதி ஸுப⁴கே³தி ச யே வத³ந்தி
தாந் தே³வி நித்யமநதா⁴ந் பரிபாலய த்வம் ॥

அம்பே³தி விஶ்வஜநநீதி ஜக³த்³தி⁴தேதி
வித்³யேதி த⁴ர்மநிரதேதி பராத்பரேதி ।

ஆத்³யேதி வேத³ஜநநீதி ச யே வத³ந்தி
தாந் தே³வி நித்யமநதா⁴ந் பரிபாலய த்வம் ॥

த்வாம் வேத³ஶாஸ்த்ரமிதிஹாஸவிநோதி³நீதி
ப்³ரஹ்மேதி ப்³ரஹ்மக³மகேதி ஶுபா⁴வஹேதி ।

விஶ்வேஶ்வரீதி கமலேதி ச யே வத³ந்தி
தாந் தே³வி நித்யமநதா⁴ந் பரிபாலய த்வம் ॥

ஆநந்த³பூ⁴தநிலயேத்யநலோத்³ப⁴வேதி
கூ³டே⁴தி பா⁴வக³மகேதி ஶுபா⁴வஹேதி ।

விஶ்வேஶ்வரீதி கமலேதி ச யே வத³ந்தி
தாந் தே³வி நித்யமநதா⁴ந் பரிபாலய த்வம் ॥

நித்யேதி தி³வ்யசரணேதி மஹாவ்ரதேதி
ஹ்ரு’த்³யேதி ப⁴க்தஜநது:³க²விநாஶிநீதி ।

ஶ்ரத்³தே⁴தி ராமஜநநீதி ச யே வத³ந்தி
தாந் தே³வி நித்யமநதா⁴ந் பரிபாலய த்வம் ॥

த்வாம் புண்யதே³தி ஜமத³க்³நி-ரு’ஷிப்ரியேதி
க³ங்கே³தி தத்த்வவிஹிதேதி பராபரேதி ।

ஸுத்³தே⁴தி பாதககத³ம்ப³குடா²ரகேதி
தாந் தே³வி நித்யமநதா⁴ந் பரிபாலய த்வம் ॥

த்வாம் ராஜநீதி பரமாம்ரு’தபோ⁴ஜநேதி
ஶ‍்ரு’ங்கா³ரமுக்²யநவஷட் ச ரஸப்ரியேதி ।

லக்ஷ்மீப்ரதே³தி ஸுமுகே²தி ச யே வத³ந்தி
தாந் தே³வி நித்யமநதா⁴ந் பரிபாலய த்வம் ॥

ஸ்கந்த³ உவாச

ஸ்துதைவம் முசுகுந்தே³ந ரேணுகா ப்³ரஹ்மரூபிணீ ।
ப்ரத்யக்ஷரூபா ப்ராஹேத³ம் ப்ரஸந்நாஹம் முநீஶ்வர ॥

தே³வ்யுவாச

முசுகுந்த³ த்வயா துல்ய: கஶ்சித்³ப⁴க்தோ ந வித்³யதே ।
கிம் ப்ரார்த²யஸி மத்தஸ்த்வம் ப்³ரூஹி யத்தேऽபி⁴வாஞ்சி²தம் ॥

முசுகுந்த³ உவாச

த்வத்³ப⁴க்திமதுலாம் தே³ஹி தே³வி த்வம் விஶ்வரூபிணீ ।
நாந்யதி³ச்சா²ம்யஹம் மாத:ஸத்யமேதந்மயோதி³தம் ॥
ஆத்மந:ஸ்வம் பரம் ப்³ரஹ்மஸ்வரூபம் த³ர்ஶயஸ்வ மே ।
யதி³ துஷ்டாஸி தா³ஸஸ்ய க்ரு’பயா த்வம் மமோபரி ॥
இதி ஶ்ரீஸ்கந்த³மஹாபுராணே ரேணுகாமாஹாத்ம்யே

ஶ்ரீரேணுகாஸ்தோத்ரம் முசுகுந்த³க்ரு’தம் ॥

